
A.L. 332 tal-2013

ATT  DWAR  L-EDUKAZZJONI
(KAP. 327)

Ir-Regolamenti tal-2013 biex jemendew  ir-Regolamenti Ġenerali għar-
Rikonoxximenti Universitarji ta’ wara l-Ewwel Grad 

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

	 1.  Dawn ir-regolamenti jistgħu jissejħu bħala r-Regolamenti tal-2013 biex 
jemendaw ir-Regolamenti Ġenerali għar-Rikonoxximenti Universitarji ta’ wara 
l-Ewwel Grad u għandhom jinqraw u jinftiehmu bħala ħaġa waħda mar-Regolamenti 
Ġenerali għar-Rikonoxximenti Universitarji ta’ wara l-Ewwel Grad tal-2008, 
ippubblikati bħala Avviż Legali 120 tal-2008, li minn hawn ’il  quddiem jissejħu “ir-
regolamenti prinċipali”.

L-Applikabilità

	 2.   Dawn ir-regolamenti għandhom japplikaw mit-28 ta’ Ġunju, 2013 ‘il 
quddiem.

L-Emenda għar-regolament 1 tar-regolamenti prinċipali

3.    Minflok il-Glossarju ta’ Termini fil-paragrafu (2) tar-regolament 1 tar-
regolamenti prinċipali għandu jidħol dan li ġej:

“Il-Glossarju ta’ Termini

It-Terminu It-Tifsira
Bord Il-Bord ta’ fakultà jew istitut jew ċentru jew skola ta’ 

l-Università responsabbli minn Kors ta’ wara l-Ewwel Grad 
partikolari.

Bord għall-
Klassifikazzjoni tar-
Rikonoxximent

Il-Bord għall-Klassifikazzjoni tar-Rikonoxximent maħtur 
għal kull Kors ta’ wara l-Ewwel Grad.

Dipartiment Id-dipartiment ta’ fakultà jew skola jew id-diviżjoni ta’ istitut 
jew ċentru jew skola responsabbli minn Kors ta’ wara l-Ewwel 
Grad.

Dissertazzjoni Trattament ta’ suġġett bil-miktub, normalment ibbażat fuq 
attività ta’ riċerka li ssir taħt superviżjoni fit-twettiq sħiħ jew 
parzjali ta’ programmm għal grad.  Dissertazzjoni tista’ wkoll 
tkun ibbażata fuq attività relatata ma’ prattika professjonali, 
jew rapport ta’ proġett li l-istudenti jkunu mitluba jwettqu kif 
meħtieġ min-natura tal-istudju.

Fakultà Il-fakultà/jiet jew l-istitut/i jew iċ-ċentru/i jew l-iskola ta’ 
l-Università li joffru l-Kors ta’ wara l-Ewwel Grad taħt il-
patroċinju tagħhom.

Grad Professjonali Grad mogħti wara t-tmiem b’suċċess ta’ kors ta’ studji li 
jagħti kompetenzi professjonali speċifiċi u jwassal għal 
rikonoxximent li jagħti aċċess għal professjoni regolata.

Kors ta’ wara 
l-Ewwel Grad

Kors ta’ studji li jwassal għal Rikonoxximent ta’ wara l-Ewwel 
Grad, li jista’ jkun Ċertifikat jew Diploma ta’ wara l-Ewwel 
Grad jew grad ta’ Master.

Kredtu/i ECTS L-għadd ta’ kredti mogħtija wara t-tmiem b’suċċess ta’ kull 
taqsima studju.  It-tqassim tal-kredti għat-taqsimiet studju li 
jagħmlu parti minn Kors ta’ wara l-Ewwel Grad isegwi mill-qrib 
lis-Sistema Ewropea għat-Trasferiment u l-Akkumulazzjoni 
tal-Kredti (European Credit Transfer and Accumulation 
System (ECTS)) proposta mill-Kummissjoni Ewropea, li silta 
rilevanti minnha tinsab mehmuża bħala Skeda 2 – ECTS 
Credits – mar-Regolamenti Ġenerali għar-Rikonoxximenti 
Universitarji sa   l-Ewwel Grad, 2004, ippubblikati bħala 
Avviż Legali 127 ta’ l-2004.

Metodu ta’ 
Valutazzjoni

Il-valutazzjoni ta’ taqsimiet studju mgħallma tista’ ssir 
permezz ta’ xogħol matul il-kors, assenjamenti, eżamijiet bil-
miktub jew orali, jew tiżwiqa ta’ dawn, li għal kull waħda jkun 
assenjat persentaġġ tal-marki finali.  Il-metodu ta’ valutazzjoni 
jkun indikat fid-deskrizzjoni ta’ kull taqsima studju.



B  4033

VERŻJONI ELETTRONIKA

“Il-Glossarju ta’ Termini
It-Terminu It-Tifsira

Ordinamenti L-Ordinamenti approvati mis-Senat għal kull Kors ta’ wara 
l-Ewwel Grad.

Programm ta’ 
Studju

Programm ta’ Studju għandu jiġbor fih it-taqsimiet studju 
kollha offruti f’kull sena ta’ Kors ta’ wara l-Ewwel Grad.  Huwa 
għandu jindika liema taqsimiet studju huma obbligatorji jew 
elettivi.  Il-Programmi ta’ Studju għandhom ikunu ppubblikati 
mill-Bord qabel il-bidu ta’ kull Kors ta’ wara l-Ewwel Grad, 
wara l-approvazzjoni tas-Senat.

Qasam/Oqsma ta’ 
Studju

Suġġett jew grupp ta’ suġġetti relatati meħuda flimkien fi 
Programm ta’ Studju approvat. 

Rikonoxximent/i 
Universitarju/i ta’ 
wara l-Ewwel Grad

Ċertifikat ta’ wara l-Ewwel Grad, Diploma ta’ wara l-Ewwel 
Grad, jew grad ta’ Master mogħti skond il-provvedimenti ta’ 
dawn ir-regolamenti. 

Sena Akkademika 
għar-Rikonoxximenti 
ta’ wara l-Ewwel 
Grad

Sena akkademika tkopri żewġ semestri, kull wieħed ta’ 14-
il ġimgħa ta’ tagħlim, ġimgħatejn ta’ vaganzi, u perijodi ta’ 
l-eżamijiet ta’ ġimgħatejn u ta’ erba’ ġimgħat fi tmiem l-ewwel 
u t-tieni semestru rispettivament.  60 kredtu huma assenjati 
għal taqsimiet studju li l-istudenti huma mistennija jtemmu 
matul sena akkademika ta’ studju fuq bażi full-time.   Sena 
akkademika tista’ tiżdied b’semestru tas-sajf li għalih hemm 
assenjati 30 kredtu.

Taqsima studju

Taqsima studju 
obbligatorja

Taqsima studju 
elettiva 

Parti ta’ Programm ta’ Studju li timxi fuq sillabu approvat 
mis-Senat, fuq ir-rakkomandazzjoni tal-Bord, li magħha jkun 
hemm marbut għadd speċifikat ta’ kredti ta’ livell indikat, u 
li tista’ tiġi vvalutata għaliha.  Id-deskrizzjoni tagħha tinkludi 
wkoll il-metodi ta’ tagħlim u valutazzjoni u l-lettur/i li 
jgħallem/mu t-taqsima studju.  

Taqsima studju mgħallma tista’ tieħu sura ta’ serje ta’ 
konferenzi, seminars, laqgħat tutorjali, sessjonijiet prattiċi 
jew kliniċi, pjazzamenti, proġetti, xogħol individwali, jew 
tiżwiqa ta’ ħidma bħal din, jew kull metodu ieħor ta’ tagħlim.  
It-taqsima studju tar-riċerka tinvolvi l-kitba ta’ dissertazzjoni 
taħt superviżjoni. 

Taqsima studju li wieħed għandu jsegwi u jgħaddi minnha 
sabiex ikun jista’ jkompli jew itemm b’suċċess il-Kors ta’ 
wara l-Ewwel Grad.

Taqsima studju li għandha tintgħażel minn fost lista ta’ 
taqsimiet studju indikati bħala tali fil-Programm ta’ Studju.”

L-Emenda għar-regolament 29 tar-regolamenti prinċipali

4.  Il-paragrafu (2) li ġej għandu jidħol wara l-paragrafu (1) tar-regolament 29 
tar-regolamenti prinċipali:

“(2) Jekk student jeħel f’dissertazzjoni, il-grad/marka massima li jista’ jingħata 
wara li jerġa jissottomettiha hi 50% / Grad D.”

5.  Il-paragrafi (2) u (3) tar-regolament 29 tar-regolamenti prinċipali għandhom 
jiġu nnumerati mill-ġdid bħala l-paragrafi (3) u (4).

L-Emenda għar-regolament 53 tar-regolamenti prinċipali

6.  Il-paragrafu (2) li ġej għandu jidħol wara l-paragrafu (1) tar-regolament 53 
tar-regolamenti prinċipali:

“(2)  Għal kwalunkwe xogħol ieħor li jsir jew li jiġi ppreżentat, minbarra 
l-kitba tad-dissertazzjoni, l-istudenti għandhom ikunu ggwidati mill-linji gwida 
maħruġin mill-Bord jew kif dettaljat fl-ordinamenti tal-kors.”

“7.   Il-paragrafi (2), (3) u (4) tar-regolament 53 tar-regolamenti priċipali 
għandhom jiġu nnumerati mill-ġdid bħala l-paragrafi (3), (4) u (5).”


